
Contexto Xeral do curso

O curso que remata caracterizouse pola súa intensidade e a morea de traballo que tivemos que realizar e a improvisación coa que resolvemos moitas situacións debido as ordes e contraordes e á publicación de normativa posteriormente á data na que debería ser aplicada.

Por outra banda foi un curso no que o incremento de traballo administrativo foi máis grande que o de todos os anos anteriores... certificacións de titorías, altas e ceses de persoal docente e non docente, incremento de traballo na xestión da gratuidade de libros de texto , fondo de acción social, xustificación de contas, enquisa sobre o galego, avaliación diagnóstica, gratuidade solidaria, DRD, DOC, ...

Tamén afectou ao desenvolvemento do PXA as reduccións de profesorado de apoio para atención ao alumnado con NEE que se escolarizou en EI e EP como consecuencia do recorte de plantillas  do curso 09-10.

A todo isto hai que engadir a falla de colaboración case total do concello.

Debido á carga de traballo  de carácter administrativo e organizativo o ED tivo que deixar máis de lado cuestións de carácter pedagóxico como a elaboración dos multiplans aos que nos tiñamos que enfrontar dende hai dous cursos: Plan Lector, Plan de Convivencia, Plan de Normalización e Dinamización Lingüística, Plan de Autoprotección, Plan das TIC´s, Plan....

Asemade este curso conseguimos dar por elaborados parte deles: convivencia, lector, lingüístico, autoprotección e co das TIC´s seguiremos no curso vindeiro xa que imos ser un dos centros ABALAR, aquí por partida dobre en 5º de primaria e en 1º de ESO

Unha vez máis hai que deixar constancia das carencias que temos ano tras ano tanto no persoal docente como no persoal de administración e servizos.

Polo número de alumnado matriculado teríamos que ter tres persoas máis :unha na cociña, unha en conserxería e outra na secretaría. 

Temos ademais servizos complementarios de transporte e comedor e a administración non ten  en conta que un CPI ten unha complexidade organizativa a maiores. Todos os procesos que se fan nos centros educativos aquí hai que facelos por duplicado ou triplicado nalgunhas ocasións.

Hai dous inicios de curso, dous remates, tres períodos de matrícula, dúas avaliacións diagnósticas, tres lexislacións diferentes...

Como contrapartida temos que reflectir a satisfacción de traballar co equipo de profesionais , competentes , entusiastas , participativos , felices... que conforman o persoal docente e non 

docente deste Centro. E tamén a de contar coa colaboración inestimable da ANPA e dunha boa parte do resto da comunidade educativa.

Grazas a todos eles púidose lograr o grao de cumprimento dos obxectivos que a continuación se especifica.


GRAO DE CUMPRIMENTO DOS OBXECTIVOS XERAIS DO CENTRO

1 Prepararnos para pasar no  primeiro trimestre  do curso 2009-2010 a auditoría interna e no terceiro trimestre a de renovación de AENOR coa finalidade de volver a obter a Certificación.

A principios do segundo trimestre tivo lugar a auditoría interna da que xurdiron 5 non conformidades menores. Os días 21 e 22 de abril tivo lugar a primeira auditoría de renovación  de AENOR na que apareceron 3  non conformidades menores. Xa están enviadas as accións correctivas e temos a confirmación da renovación do certificado de Calidade para tres anos máis .

Hai que salientar neste obxectivo a participación e colaboración de todo o Claustro e especialmente a do profesorado que chegou novo este curso e tivo que adaptarse ao sistema de calidade implantado no centro.

E é tamén de destacar o papel desenvolvido polo Responsable de Calidade que a pesares das dificultades de facerse co sistema e ao importante número de novas incorporacións de definitivos e substitutos que se  produciron este curso , foi quen de cumprir á perfección coa nada fácil tarefa  de continuar coa implantación e o afianzamento do Sistema de Calidade.

Para rematar coa consecución deste obxectivo deixar constancia a escasa colaboración e o pouco interés da Administración Educativa por un proxecto que mellora de maneira significativa a calidade da educación e o funcionamento dos centros docentes.

2 Crear as estruturas necesarias para que se produza unha verdadeira participación educativa.


Levouse a cabo un reparto de horario o máis equilibrado posible para acadar un nivel de participación homoxéneo.


Formáronse grupos de traballo para a dinamización  do Centro: Biblioteca, Dinamización lingüística,  Rede de Centros de Calidade,  

Plan de convivencia,  sección bilingüe en tecnoloxía de 3º e 4º de ESO.

No apartado das TIC´s rematouse de colocar os canóns de proxección e concretouse a participación no proxecto ABALAR co nomeamento do Coordinador Abalar. No vindeiro curso contaremos con catro aulas Abalar.


Constituíuse un grupo de traballo en colaboración co CFR relacionado cos xogos de mesa e as súas aplicacións didácticas. 


Resultou moi complicado establecer o horario específico para o profesorado pertencente aos grupos de dinamización para atención ás actividades, alumnado e outros mestres. En moitas ocasións houbo que recorrer a estas horas para facer gardas.


Si se estableceu horario específico para o profesorado que realizou labores de apoio,  sobre todo en aqueles niveis  máis necesitados , pero tampouco foi suficiente.


No tocante á coordinación tanto vertical como horizontal podemos considerar que se cumpriron as previsións .

3 Dotar ao Centro dunha infraestrutura que permita unha administración  informatizada e moderna.


Nas labores administrativas púxose en práctica a Utilización das TIC´s previstas e realizáronse varias xornadas de  formación para o profesorado.


De cara ao curso 10/11 é preciso incrementar o  uso habitual do programa de xestión das bases de datos coas que conta a páxina Web do CPI. Este curso desenvolveuse unha formación específica.


Mantívose actualizada a   páxina WEB, permanece aberta para toda a comunidade educativa e nela publícanse todas as actividades que se realizan no centro. 

O profesorado ten tamén  acceso á páxina  e as bases de datos que foron utilizadas para a finalidade que foron creadas. 

No vindeiro curso hai que plantexarse a súa renovación a outra máis moderna e dinámica

4 Animar tanto ao alumnado coma ao profesorado a participar  activamente nas actividades Extraescolares e complementarias .

Ademais de realizar as actividades complementarias establecidas na PXA, este curso hai que salientar a participación de varios grupos do centro en actividades fóra da nosa comunidade educativa.

O CPI de Atios realizou representacións teatrais en Ferrol e na Casa da Cultura  e o grupo de musica RAPATIOS representou ao Centro no festival  A Mocidade coa Lingua . Quedan pendentes para o inicio do curso 10/11 novas actuacións dos grupos musicais e de teatro.

5 Profundar na  dinamización e normalización do uso  da lingua galega.

Neste punto atopámonos a principio de curso coa imposibilidade de nomear coordinadora do equipo de Dinamización debido a problemas administrativos co cesamento e nomeamento das anteriores.

Unha vez arranxado en decembro, produciuse o nomeamento da nova coordenadora e traballou arreo para conseguir este obxectivo.

Elaborouse o plan lingüístico e fíxose un gran esforzo por sacar a lingua á comunidade educativa coa organización de concursos, teatro ,grupos musicais....

Tamén queremos deixar constancia neste documento da nosa desconformidade coa política lingüística da Consellería que creou un problema onde non existía e deu un argumento para as poucas persoas  que poden pensar que o feito de aprender o galego na escola pode ser perxudicial. 

Estamos convencidos de que as linguas suman  e queremos que o noso alumnado teña o dominio das máis posibles,  tendo en conta os datos das enquisas para logralo, na escola temos que incidir nas que non se falan na casa : o galego e as linguas estranxeiras.

6  Mellorar as instalacións e procurar a súa conservación e limpeza.

 Un ano máis estivemos en obras no inicio do curso e ao longo de todo el. A Consellería cambiou a instalación eléctrica do edificio vello e agora están colocando so dobres ventanais.

O Concello, con cargo aos investimentos do Plan E, cambiou o alumeado e acondicionou as zonas comúns e as aulas de dúas plantas. Tamén , despois de moitos tira e afrouxa, mellorou o estado da pista do patio exterior.

Non foi un ano fácil, o que se consigue é a base de pelexas e enfrontamentos , de facer un seguimento de obras que non é función do centro e de ter que recorrer a empresas externas para demostrar que as instalacións non cumpren co que esixe a lexislación .

Neste momento hai tres zonas que precisan ser melloradas no verán. De non ser así en setembro teremos que empezar o curso con novas demandas.

En canto á limpeza seguimos insistindo en que non é suficiente o tempo que as traballadoras teñen asignado e que se necesita alguén durante a xornada para facer unha limpeza de baños a media mañá.

7 Elaborar unha programación de Atención Educativa para todos os niveis que se imparten no CPI.

Este obxectivo  non foi acadado na súa totalidade. Aquí é constatable ese baleiro legal que define a atención educativa como actividades non relacionadas co currículo...

De cara ao vindeiro curso seguirémolo intentando.

8 Incrementar o noso compromiso medioambiental.

Realizamos as  recollidas que estaban previstas na programación.

Aquí tamén chocamos co Concello ... a pesares  da nosa insistencia aínda non logramos que pasen a retirar as pilas acumuladas...Iso fai que de cara ao curso que vén teñamos que dixar de recollelas.

9 Aumentar o capital simbólico do Centro.

Utilizouse tanto a páxina do  centro como os diferentes medios de comunicación para que a imaxe externa do centro mellore. Ten que seguir mellorando pero as enquisas confirman que imos por bo camiño.

10 Dar continuidade aos diferentes proxectos comezados nos cursos pasados e ás actividades propostas polos equipos encargados do seu desenvolvemento.



Nos Proxectos de Biblioteca, Comedor Escolar e Actividades complementarias e extraescolares cumpriuse amplamente o que estaba previsto, se ben os tres se viron afectados negativamente pola carenza de espazos e instalacións. A biblioteca ten que estar compartida con audiovisuais e non hai lugar para colocar debidamente todos os seus recursos. O comedor quédase pequeno hai máis demanda de prazas das que podemos atender. E as actividades complementarias víronse deslucidas en moitas ocasións pola falta dun lugar axeitado para realizalas.

Valdoviño, a 30 de xuño de 2010.

